
భోజరాజీయము ఆశ్వా. 2.











		
జనపరిరక్షణక్షమతఁ జాలఁగ నొప్పి ధరిత్రి నేలువాఁ

డనయము భర్త గావలయు నం చొకభామిని కోరె వేడుకన్.

	చ.	
కనకశలాకవోని తనుకాంతియుఁ బున్నమచంద్రుఁ బోలు నా

ననవిభవంబుఁ, బద్మముల నవ్వు పరిస్ఫుటనేత్రరోచులున్

దన కమరంగ భావభవతంత్రములందుఁ బ్రవీణుఁ డైనవాఁ

డనయము భర్త గావలయు నం చొకభామిని కోరె వేడుకన్.

	వ.	
ఇవ్విధంబునఁ బునర్భవానుభవంబు గోరి.

	చ.	
తలకొని నాగకన్యకలు తత్తటివీతటి కేఁగుదెంచి వి

చ్చలవిడిఁ గేలి సల్పి నిజసద్మముఁ గ్రమ్మఱఁ జొచ్చుభంగిఁ బే

రెరిమి దలిర్ప నా నలువు రిందువిభాస్యలు నాస్యమండలం

బులు వికపింప నయ్యుదధిపూరమునందు మునింగి రిమ్ములన్.

	ఉ.	
అంతయుఁ జూచి విప్రుఁడు ప్రియంబున నేనును నిట్లు చేసి యీ

కాంతలు నాకళత్రములుగాఁగ నభీష్టసుఖోపభోగమున్

గాంతు ధరిత్రిలో నని యకంపితచిత్తసరోజుఁడై యనా

ద్యంతుఁ బ్రయాగమాధవుఁ గృపాబ్ధిఁ దలంచి నమస్కరించుచున్.

	సీ.	
దారిద్ర్యభూతంబు తనుఁ బాసి పోవు నీ

       యుదకపూరము చొచ్చి యున్న ననియుఁ

బెద్దకాలము మేనఁ బెరిగిన పాపపం

       కము లిందు మునుఁగక కరఁగ వనియు

నిది శుద్ధజలరాశి యిందులో వెదకినఁ

       గోర్కిముత్యములు చేకూరు ననియు

నిందు డిందిన నల్వు రింతుల వెడలించి

       గుఱిలేనికోర్కిఁ గైకొందు ననియు



	 







	ఆ.	
నిట్లు తెగువ చేసె నీవిప్రుఁ డని కొని

యాడునట్లు గాఁగ నతఁడు మునిఁగెఁ

జటులదురితతిమిరపటలప్రచండమా

ర్తాండ మగుప్రయాగ[1]కుండమందు.

	↑ గుండమందు

		 ఈ పేజీలో చివరి మార్పు 28 డిసెంబరు 2021న 00:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

